ԱՄՓՈՓԱԹԵՐԹ

«Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը «Ե․ Չարենցի անվան գրականության և արվեստի թանգարան» պետական ոչ առևտրային կազմակերպությանը միացման ձևով վերակազմակերպելու, «Լոռու ստեղծագործական ժառանգության կենտրոն»
մասնաճյուղ ստեղծելու մասին» Հայաստանի Հանրապետության կառավարության որոշման նախագծի վերաբերյալ կարծիքների


	1. Հայաստանի Հանրապետության տարածքային կառավարման և ենթակառուցվածքների նախարարություն
	12.03.2026

	
	№ ԴԽ//9474-2026

	«Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպությանը միացման ձևով վերակազմակերպելու, «Լոռու ստեղծագործական ժառանգության կենտրոն» մասնաճյուղ ստեղծելու և Հայաստանի Հանրապետության կառավարության 2002 թվականի դեկտեմբերի 13-ի N 2044-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը առաջարկություններ և դիտողություններ չունի։
	Ընդունվել է:

	2. Հայաստանի Հանրապետության ֆինանսաների նախարարություն
	20.03.2026

	
	 N 01/34-3/6573-2026


	Ձեր սույն թվականի մարտի 4-ի N 01/12-1/6443-2026 գրությամբ ներկայացված՝ «Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպությանը միացման ձևով վերակազմակերպելու, «Ստեփանավանի մշակույթի և ժամանցի կենտրոն» մասնաճյուղ ստեղծելու և Հայաստանի Հանրապետության կառավարության 2002 թվականի դեկտեմբերի 13-ի N 2044-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Նախագծի 1-ին կետով նախատեսվում է «Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը միացման ձևով վերակազմակերպել` միացնելով «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպությանը:
	Նկատի ունենալով, որ ՀՀ պետական բյուջեից վերոնշված պետական ոչ առևտրային կազմակերպությունների գծով հատկացումները նախատեսված են բյուջետային տարբեր ծրագրերի շրջանակներում («1196. Մարզերի մշակութային զարգացման ծրագիր» և «1075. Մշակութային ժառանգության ծրագիր»)՝ առաջարկում ենք Նախագծում ավելացնել դրույթ, որով ՀՀ կրթության, գիտության, մշակույթի և սպորտի նախարարին կհանձնարարվի համապատասխան ժամկետում սահմանված կարգով ՀՀ վարչապետի աշխատակազմ ներկայացնել «Հայաստանի Հանրապետության 2026 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» ՀՀ կառավարության որոշման նախագիծ:
 	Միաժամանակ,	Նախագծին կից ներկայացված հիմնավորման 1-ին կետի համաձայն՝ Նախագծի ընդունումը պայմանավորված է մշակութային ժառանգության և ռեսուրսների օպտիմալ կառավարման անհրաժեշտությամբ, մինչդեռ Նախագծին կից հիմնավորման մեջ նշված պետական ոչ առևտրային կազմակերպությունների օպտիմալացման և խոշորացման արդյունքում ակնկալվող արդյունքների, մասնավորապես հնարավոր ֆինանսական տնտեսումների կամ կրկնվող գործառույթների կրճատման վերաբերյալ որևէ տեղեկատվություն ներկայացված չէ: 
Հաշվի առնելով վերոգրյալը՝ հայտնում ենք, որ Նախագծի վերաբերյալ հիմնավորված դիրքորոշում հնարավոր կլինի ներկայացնել մեր դիտարկումների հիման վրա լրամշակված տարբերակի առկայության պարագայում:
	












Ընդունվել է: Նախագծում դրույթն ավելացվել է:











Ընդունվել է: Տեղեկանք հիմնավորման մեջ ներառվել է հետյևյալ բացատրությունը՝ «Կենտրոնի թանգարանային հավաքածուում առկա է 1646 թանգարանային առարկա, գործում է մշտական ցուցադրություն։ Առկա 27 հաստիքներից վերակազմակերպման արդյունքում հաստիքների կրճատում տեղի չի ունենալու։ Տնօրենի հաստիքը վերակազմակերպվելու է մասնաճյուղի վարիչի, փոխտնօրենինը՝ գիտաշխատողի, հաշվապահինը՝ էքսկուրսավարի»: Վերակազմակերպման արդյունքում ընդամենը տեղի է ունենալու կառավարման և անվան փոփոխություն ու կենտրոնը ֆիզիկապես գործելու է իր տեղում՝ Եղիշե Չարենցի անվան գրականության և արվեստի թանգարանի մասնաճյուղի կարգավիճակով։

	3. Հայաստանի Հանրապետության արդարադատության նախարարություն
	9.04.2026

	
	№/10.1.3/18389-2026

	Ի պատասխան Ձեր՝ սույն թվականի մարտի 26-ի թիվ 01/12-1/9126-2026 գրության՝ հայտնում ենք, որ Արդարադատության նախարարությունն ուսումնասիրել է ««Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպությանը միացման ձևով վերակազմակերպելու, «Ստեփանավանի մշակույթի և ժամանցի կենտրոն» մասնաճյուղ ստեղծելու և Հայաստանի Հանրապետության կառավարության 2002 թվականի դեկտեմբերի 13-ի N 2044-Ն որոշումն ուժը կորցրած ճանաչելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումներն ու առաջարկությունները. 
1. Նախագծի վերնագրում և ամբողջ տեքստում առաջարկվում է վերակազմակերպվող «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպության անվանումը համապատասխանեցնել վերոնշյալ կազմակերպության կանոնադրության մեջ սահմանված անվանմանը: 
2. Նախագծի 1-ին կետում առաջարկվում է «Ստեփանավանի մշակույթի և ժամանցի կենտրոն» պետական ոչ առևտրային կազմակերպության հասցեից հանել «Ստեփանավան» բառը՝ հաշվի առնելով, որ այն կրկնվում է: 
3. Նախագծի 2-րդ կետով նախատեսվում է ստեղծել «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպության «Լոռու ստեղծագործական ժառանգության կենտրոն» մասնաճյուղ։ Միևնույն ժամանակ, Նախագծի վերնագրով նախատեսվում է ստեղծել «Ստեփանավանի մշակույթի և ժամանցի կենտրոն» մասնաճյուղ։ Հաշվի առնելով վերոգրյալը՝ հարկ է նշել, որ Նախագծի վերնագրի և 2-րդ կետի միջև առկա է անհամապատասխանություն: Այս առումով հարկ է նկատի ունենալ «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը։ 
4. Նախագծի 6-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2002 թվականի դեկտեմբերի 13-ի «Պետական ոչ առևտրային կազմակերպություն ստեղծելու մասին» N 2044-Ն որոշումը։ Հաշվի առնելով, որ «Ե. Չարենցի անվան գրականության և արվեստի թանգարան» պետական ոչ առևտրային կազմակերպությունը ստեղծվել է Հայաստանի Հանրապետության կառավարության 2002 թվականի դեկտեմբերի 13-ի թիվ 2044-Ն որոշման համաձայն` նպատակահարմար է հանել նշված կետը, քանի որ վերջինիս առկայությունը կառաջացնի կազմակերպության ստեղծման հիմքի վերացում: Նշվածով պայմանավորված առաջարկվում է Նախագծի վերնագրից և 1-ին պարբերությունից հանել համապատասխանաբար «և Հայաստանի Հանրապետության կառավարության 2002 թվականի դեկտեմբերի 13-ի N 2044-Ն որոշումն ուժը կորցրած ճանաչելու» և «ինչպես նաև «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածը» ձևակերպումները։ Հարկ է նշել նաև, որ հիշյալ դիտարկումն ընդունելու պարագայում անհրաժեշտություն կառաջանա նաև փոխել Նախագծի կետերի համարակալումը։ 
5. Նախագծի 4-րդ կետի 3-րդ ենթակետի «ա» պարբերության մեջ առաջարկվում է «Ստեփանավանի մշակույթի և ժամանցի թանգարան» ձևակերպումը փոխարինել «Ստեփանավանի մշակույթի և ժամանցի կենտրոն» ձևակերպմամբ՝ նկատի ունենալով, որ Նախագծի վերնագրում և բովանդակության մեջ հիշատակված պետական ոչ առևտրային կազմակերպության անվանման մեջ չի կիրառվում «թանգարան» բառը։ Նույն ենթակետի «բ» պարբերության մեջ առաջարկվում է «Ստեփանվանաի» բառը փոխարինել «Ստեփանավանի» բառով։

	










Ընդունվել է:





Ընդունվել է:



Ընդունվել է:










Չի ընդունվել: 
Հայաստանի Հանրապետության կառավարության 2002 թվականի դեկտեմբերի 13-ի «Պետական ոչ առևտրային կազմակերպություն ստեղծելու մասին» N 2044-Ն որոշումը վերաբերում է «Ստեփանավանի մշակույթի և ժամանցի կենտրոն» պետական ոչ առևտրային կազմակերպության ստեղծմանը: «Ե. Չարենցի անվան գրականության և արվեստի թանգարան» պետական ոչ առևտրային կազմակերպությունը ստեղծվել է Հայաստանի Հանրապետության կառավարության 2002 հունիսի 6-ի «Պետական ոչ առևտրային կազմակերպություններ ստեղծելու մասին» N 886-Ն որոշմամբ:




Ընդունվել է:

	ԵԶՐԱԿԱՑՈՒԹՅՈՒՆ
«Ստեփանավանի մշակույթի և ժամանցի կենտրոն» պետական ոչ առևտրային կազմակերպությունը «Ե. Չարենցի անվան գրականության և արվեստի թանգարան» պետական ոչ առևտրային կազմակերպությանը միացման ձևով վերակազմակերպելու, «Լոռու ստեղծագործական ժառանգության կենտրոն» մասնաճյուղ ստեղծելու և Հայաստանի Հանրապետության կառավարության 2002 թվականի դեկտեմբերի 13-ի N 2044-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ
[bookmark: _GoBack]	Ներկայացված նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 6-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	








Ընդունվել է։



